
A CandeaA Candea

UXIO NOVONEYRA
HOMENAXES E LEMBRANZAS DO POETA DO COUREL  (14ª Parte)

No anterior número da Candea demos conta da 
homenaxe que os poetas galegos renderon a Uxío 
Novoneyra e  Manuel María  na revista CLAVE ORIÓN. 
Homenaxe coroada pola poetisa Luz Pozo Garza quen, coa 
PLUMA NA MAN, sacou á luz os “Manuscritos inéditos 
de Uxío Novoneyra a Luz Pozo Garza en 1950”, escritos 
e versos que reflicten a amizade-poética existente entre  
ambos os dous poetas, na época que Uxío asinaba:  
Eugenio Novoneyra. Textos e poemas que, a propia poetisa 
da Mariña Lucense se encargou de transcribir:(…) ¡ Pájaro 
sin canción/ como sería tu canción!(…) (sic).  Ou (...) Ella 
tiene el tiempo/ alegre de las garzas(...) (sic.).

Manuscritos que Uxío enviou a Luz Pozo dende 
Compostela, como reflicte  a cabeceira do café Español, un 
dos míticos cafés da cidade do apóstolo ou de  Prisciliano- 
segundo quen-, época  na que Uxío e Luz  colaboraron na 
revista “Atlántica” e no xornal “La Noche”. Luz Pozo 
Garza, anos máis tarde, foi así mesmo, fundadora-directora 
da revista de poesía e crítica “Nordés”, - fundada na metade 
da década dos setenta-, a “Antoloxía da poesia galega 
actual”-Nordés (Ed. do Castro-78), ofrece ó lector unha 
reseña biográfica de Uxío e engade os poemas: “Da Xistra 
A Candia/ O Courel” (…) Ei vein os cordeiros fiar os 
cordallos(…)(sic), a elexía á “Liberta” (...) Libertá/ 
chamas no ollos tristes”(sic) (Elexías do Courel), a 
irrepetible “Letanía de Galiza”, ademais do reivindicativo  
“Poema a Laxeiro- pintor dunha Galicia”, (...) agardar 
os que volvan agardar outra hora, agardar/ agardar(...)e 

o,- daquela inédito-: “Muller para lonxe” (…) pedín un 
berro un salouco ou un gran sospiro(…)(sic),  poemas nos 
que o vate do Courel invita a (...) soñar soñar tódalas 
cousas para ter unha a unha/ terra cativa e tanta(..), Uxío  
salienta os carreiros da serra, moitos deles marcados coas 
indelebres pegadas dos carros que levaban a “vena”,  
carreiros cubertos co manto de suor dos venaqueiros 
(...)caminos non/ carreiros(...) ( sic) OS EIDOS-2.  

A vinculación de Luz Pozo Garza á serra courelá vén 
dada por varias vertentes: A amizade-poética co poeta da 
serra Uxío Novoneyra; a atenta lectura dos versos ou 
textos dos poetas e escritores vinculados á serra e, a 
relación con Eduardo Moreiras.

Sen dúbida entre as lecturas de Luz Pozo, atopáronse, as  
cantigas do trobador Martín de Pradozelos, ó que o 
escritor, inspector de Educación e investigador portugués, 
José Dias Baptista chama “Jogral de Barroso”, atribuíndo a 
procedencia de Martim a “Pradoselos” no concello 
portugués de Boticas e, pola súa banda, Xulio Pardo de 
Neyra atribúe a Martín, procedencia da serra: a aldea  
louzareña de Praducelos, á carón da PEDRA, na porta 
samoense que dá paso ao concello de Folgoso do Courel.  

(…) Eu, loçana, en quan' eu viva fôr,/ nunca ja mais 
creerei per amor(…) (sic)
Con seguranza Luz Pozo atopou os camiños da serra 
noutros versos, como os da poetisa de Noia, afincada no 
Courel, onde repousa, a saudosa María Mariño. Autora 
dos inesquecibles poemarios “Palabra no Tempo” (…) 
Sempre hai verba que non di e bon alalá que non zoa 
(…)(sic)(…) canta auga, canta terra/ canto don(…) (sic )e, 
“Verba que comeza”.(…) Un alalá berrou: “Somos de 
cada intre” (…) (sic).

 Mais outros foron os poetas que circundaron a serra, 
como o escritor e poeta ferrolán, criado en terras 
quiroguesas, -portugués de corazón- “eça-queirosiano” ou 
“eçofilo vitalício”, exiliado en Nova Iorque, Ernesto  
Guerra da Cal. Quiroga foi o berce da nai de Ernesto,  
Laura Guerra Taboada, filla do enxeñeiro italiano Carlo 
Guerra Scopoli, e neta do Conde Scopoli e de Fernanda 
Taboada, o avó de Guerra da Cal viñera a Galiza con 
motivo da construción dos camiños de ferro. E é por iso que 
Ernesto pasou a mocidade  no Val de Quiroga onde  cantou 
ao Sil  e á serra: 

(…) que mundos/ alagaban a minha fantasía/ invadida 
de lonxes/ e de montes..(sic). Época na que Ernesto e seu 
irmán Fernando estiveron ao cargo da súa tía Teteyo, 
mestra de Quiroga, a quen  Ernesto dedicou o poemario “ 
Lúa de alén Mar “ (Galaxia-59): “ A Teteyo/ tía e mai, que 
gorentou a minha infancia no Sil/ con mundo solerminho 

